
GOUVÈNÈ CUOMO ANONSE NOUVO KÒMANDAN 107YÈM INITE TRANSPÒ AYERYEN AN 

 

Gouvènè Andrew M. Cuomo jodi a te anonse Kolonèl Robert Kilgore, yon rezidan Lancaster, NY ak yon 

veteran Operasyon Tanpèt Dezè ak Lagè Irak la, nonmen kòm kòmandan 107yèm Inite Transpò Ayeryen 

Gad Nasyonal Avyasyon New York la nan Baz Rezèv Ayeryen Niagara Falls la.  

 

Kilgore, ki pou kounye a se vis kòmandan inite a, pral pran kòmandman nan men Kolonèl John Higgings, 

ki dirije inite a pandan de dènye lane ki sot pase yo, nan fen mwa janvye. 

 

“Esperyans ak lidèchip rekoni Kolonèl Kilgore pral yon avantaj pou 107yèm Inite Ayeryen an, epi mwen 

fyè pou m anonse pwomosyon li kòm kòmandan jodi a.” te anonse Gouvènè Cuomo. “Gason ak fanm 

vanyan yo kap sèvi nan inite sa defann peyi nou an epi ede eta nou an nan moman kriz, tou lotre jou la 

pandan siklòn nèj mwa pase a nan rejyon Lwès New York. Ak Kolonèl Kilgore kap dirije, nou pral 

kontinye wè devouman pou sekirite New York, epi mwen remèsye li pou lidèchip li ak sèvis manch long li 

bay Eta nou an.” 

 

107yèm Inite Ayeryen an gen yon long istwa sèvis nan lwès New York depi lane 1946 lè moun ki te la 

anvan Avyatè jounen jodi yo te konn pilote chasè P-47 a elis yo. Jounen jodi a, inite a nan pwen pou l fè 

tranzisyon soti nan pilotaj avyon transpò C-130 Hercules pou pase nan avyon ki pilote delwen MQ-9 

“Reaper” a. Kilgore te kalifye lotre jou kòm yon pilòt MQ-9. 

 

Kilgore, 48 lane, ap sèvi nan 107yèm Inite Ayeryen Gad Nasyonal Avyasyon New York la la depi lane 

1997. Li se yon pilòt kòmandan ak plis pase 4.500 èdtan vòl ki te rantre nan inite a lè li te pilote avyon 

ravitayman KC-135R la. Antanke vis kòmandan, li responsab pou l depwaye ak anpwaye pèsonèl ak 

ekipman yo afekte pou garanti atou yo la pou sipòte tou egzijans onivo eta a ak peyi a. 

 

Kilgore te sèvi nan Fòs Avyasyon Aktif la soti lane 1988 rive 1997. Depi li te rantre nan Gad Nasyonal 

Avyasyon New York la nan lane 1997, li travay kòm yon kòmandan vòl, ofisye operasyon, ak kòmandan 

136yèm Eskwad Ravitayman Ayeryen an ak kòm kòmandan Gwoup Mentnans 107yèm Inite Ayeryen an. 

Kilgore te Direktè Plan ak Pwogram tou pou Gad Nasyonal Avyasyon New York la. 

 

Li sèvi nan konba kòm ofisye operasyon, kòmandan detachman epi tou lotre jou la kòm kòmandan 

adjwen gwoup operasyon pou Joint Base Balad nan peyi Irak. 

Kilgore resevwa yon kantite pri, tankou Meritorious Service Medal, Air Medal, Air Force Commendation 

Medal, Joint Meritorious Unit Award, Southwest Asia Service Medal (pou Operasyon Tanpèt Dezè a), 

Iraq Campaign Medal ak Global War on Terror Expeditionary Service Medal. 

 

Kilgore diplome nan United States Air Force Academy epi li gen yon metriz nan Ekonomi Antrepriz nan 

University of Oklahoma. Li diplome nan Air Command Staff College ak nan Air War College. 

 

L ap viv ak madanm li Michele ak de pitit yo. 

